
Ризаэддин Фəхреддин 
иҗатына багышланган 
əдəби-музыкаль кичə



Китапларыннан күргəзмə



1 нче алып баручы:
Ш.Мəрҗəни, Х.Фəезханов, К.Насыйри 
кебек бөек шəхеслəре, энциклопедик 
белемле галимнəре белəн горурлана ала 
татар халкы. Алар арасында күренекле 
фикер иясе, мəгърифəтче, тарихчы һəм 
педагог, язучы һəм журналист Ризаэддин 
Фəхреддин дə бар.



1 нче укучы:

 
Без-татарлар!
Татар исемен без
Горур йөртə торган бер халык.
Без-татарлар!
Татар исемен без
Иң-иң озак йөрткəн бер халык 



2 нче укучы:

Без-татарлар!
Шулай диеп белə
Безне бөтен дөнья иллəре.
Без-татарлар!
Батыр халык дигəн
Зур даныбыз əле сүнмəде!



3 нче укучы:

Без-татарлар!
Шушы исем белəн
Җирдə яшəү үзе бер бəхет.
Без-татарлар!
Яшибез без җирдə
Бар халыклар белəн берлəшеп.



4 нче укучы:

Без-татарлар!
Бик күп татарларның
Барын бергə җыйган татарлар.
Без-татарлар!
Я,əйтегез, җирдə бездəн көчле,
Бездəн эшчəн нинди татар бар?



2 нче алып баручы:
       Ризаэддин Фəхреддин 1859 нчы елның 17 

нче гыйнварында элекке Самар губернасының 
Бөгелмə өязенə караган Кичү Чаты авылында 
рухани гаилəсендə дөньяга килə (бу авыл 
хəзер Татарстанның Əлмəт районына керə).Ул 
белем серлəренə өендə төшенə башлый,иң 
беренче дəреслəрне əнисе Мəхүбə абыстайдан 
һəм əтисе Сəйфетдин хəзрəттəн ала.7 яшенə 
җиткəч,аны мəдрəсəгə бирəлəр.Аннары зур 
мəдрəсəле Түбəн Чыршылы авылына илтəлəр.
Ул анда ун елга якын белем ала.Һəр нəрсə 
белəн кызыксынучан,сəлəтле, эш сөючəн, 
тырыш  шəкерт Ризаэддин мəдрəсəдə укыган 
елларында да,соңыннан  да китаплар күчереп 
язу белəн шөгыльлəнə.Ризаэддин шəкерт 
елларында ук Ш.Мəрҗəни йогынтысында 
була. Мəшһүр галим  белəн 1886 елда Казанга 
килгəч очраша.



1 нче алып баручы:

     Мəдрəсəдə укуын төгəллəгəч, Р.Фəхреддин укыту эше белəн 
шөгыльлəнə. Укыту эше белəн беррəттəн,ул фəнни эш белəн 
мавыга,бик күп китаплар һəм мəкалəлəр яза,татар халкының 
тарихы һəм əдəбияты белəн бəйле тарихи чыганакларны, 
истəлеклəрне җыя,тəртипкə сала.1887 елдан ул имамлыкка 
имтихан биреп,бу вазифаны да намус белəн җиренə җиткереп 
башкара.

    (Бер бала догалар укый)



2 нче алып баручы:
       Р.Фəхреддин «Сəлимə» һəм «Əсма» 

əсəрлəрен яза. «Асар» исемле библиографик 
хезмəтен матбугатта бастыра башлый. 
«Асар»да борынгы Болгар чорыннан алып 
егерменче йөз башына кадəр яшəгəн меңнəн 
артык мəшһүр тарихи шəхес турында 
кыйммəтле мəглүматлар тупланган.Болардан 
тыш, Р.Фəхреддин «Тəрбияле бала», 
«Тəрбияле ана», «Тəрбияле ата», 
«Нəсыйхəт», «Шəкертлек əдəбе», «Əдəбе 
тəглим», «Мəшһүр хатыннар», «Мəшһүр 
ирлəр» китапларын бастырып чыгара.(М.
Гафуриның «Ата-ана» шигыре укыла)



“Əнкəйнең  догалары” җыры 
башкарыла



                  1 нче алып баручы:
     1906 елдан Р.Фəхреддин 

Уфадан Оренбург шəһəренə 
күчə. “Вакыт” газетасында, 
10 ел буе “Шура” 
журналында эшли. Р.
Фəхреддин тарафыннан 
барлыгы 50 исемдə 147 
китап бастырыла.Шулай ук 
аның 100 томга якын зур 
күлəмле кулъязма хезмəтлəре 
барлыгы билгеле.(Сүз 
кунакларыбыз Хатыйп 
абый Миңнегуловка һəм 
Олег Хисамовка бирелə)



Кунакларыбыз чыгышы



                           2 нче алып баручы:
     1918 елда Р.Фəхреддин Уфа шəһəренə 

күчə.1922 елда аны мөфти итеп 
билгелилəр.Ул бу хезмəтенə тиешле 
сəгатьлəрен бирсə, калган бөтен 
вакытын фəнгə багышлый, архивта 
эзлəнə, тарихи хезмəтлəр өстендə 
эшлəвен дəвам итə.Фəн өчен гаять зур 
əһəмияткə ия булган “Болгар тарихы” 
дигəн күлəмле əсəрен яза. 

    (Р.Фəйзуллинның”Бу-борынгы 
бабайларның...” шигыре  укыла, ”
Болгар кызлары” биюе башкарыла)

 



“Болгар 
кызлары 

биюе”



Риза Фəхреддиннең нəсел   тамырлары 
мəгърифəтче Каюм Насыйриныкы кебек үк 
Яшел Үзəн районының Шырдан авылыннан. 
Аның алтынчы бабасы Юлдаш бине Ишкəй 
Идел елгасының тау ягындагы зур мөселман 
авылы Шырданда туып үскəн була. Казан 
ханлыгы җимерелгəч,  көчлəп чукындырудан 
куркып, Шырданда яшəүче мөселманнар төрле 
якларга күчеп китəргə мəҗбүр булганнар. 
Хəзерге Əлмəт районының  Кичү елгасы буена 
килеп төплəнгəннəр. Авылның беренче исеме 
дə Юлдаш булган. Соңыннан Кичүчат исеме 
кулланыла башлаган. Димəк, Р.Фəхреддин – 
безнең якташыбыз да икəн əле



1 нче алып баручы

     Р.Фəхреддин 1936 елның 12 апрелендə 77 
яшендə Уфада вафат була һəм шундагы татар 
зиратына күмелə. (Курайда һəм гармунда 
моңлы көй уйнала)



2нче алып баручы:

    Р.Фəхреддин – күпкырлы талантлы шəхес. Ул тарих, 
философия, җəмгыять белеме, педагогика, логика, 
психология, əдəбият, тел белеме, библиография, сəнгать, 
география, этнография, археология, археография, 
генеология, эпитафия, медицина, нумизматика, 
юриспруденция, астрономия, халык авыз иҗаты, дин 
тарихы һəм башка фəннəр белəн нык кызыксынган һəм 
алар буенча күпсанлы хезмəтлəр язып калдырган. 
Күренекле шəхеснең хезмəтлəрен өйрəник, килəчəк 
буыннарга түкми-чəчми җиткерик.(“Əллүки” җыры 
башкарыла)


